
Et jov en Zick do wods de op Scholdre jedrare 
Du wors domols jung un du wors dä Champ 
Wors klein un schnell un immer reell  
Häs keinem unger d´r Jödel jeschlare 
 
Wat han se dich hofiert jeder kannt dinge Name 
Du wors für en lange Zick d´r Jrößte für uns   
Un se han dich wie ne Staatsmann em offene Ware   
De Berrenratherstroß durch et Veedel jefahre 
 
He - du starke Mann 
Du blievs immer ne Deil minger Jedanke 
He - du starke Mann 
Su dat ich dich niemols verliere kann 
Du starke Mann 
 
Du hatts die Kraff un dat Auch vun däm Tijer 
Vielleich hästet jo och immer noch 
Doch dinge Bleck es leer un triff mich nit mih 
Wo bes de nur minge Siejer 
 
Hück häs du kein Chance mih muß du dich jeschlare jevve 
Dat es ene Jechner dä es einfach zo stark 
Däm singer Trix bes du nit mih jewaaße 
Et es wie su of ne unjleiche Kampf 
 
He - du starke Mann 
Du blievs immer ne Deil minger Jedanke 
He - du starke Mann 
Su dat ich dich niemols verliere kann 
Du starke Mann 
 
He - du starke Mann 
Un ich wullt dir immer schon ens sare 
He - du starke Mann 
Dat ich immer fruh un jlöcklich wor  
Su ne jroße Broder ze han 
Du starke Mann 
 
 
 
 
 


